
 

 

 
 
Pou Piblikasyon Imedya: 09/11/2019  GOUVÈNÈ ANDREW M. CUOMO 
 
 
GOUVÈNÈ CUOMO OUVÈ SANT SÈVIS ASISTANS NAN KA KATASTWÒF YO NAN 
ETA A PANDAN PLIS ÈDTAN PANDAN ETA A AP KONTINYE EFÒ YO POU REFÈ 

APRE TANPÈT LA NAN MOHAWK VALLEY AK NAN NORTH COUNTRY  
  

Sant yo mete rezidan yo nan Mohawk Valley ak North Country ki viktim kondisyon 
meteyo vyolan an kontak avèk ajans eta pou sèvis rekonstriksyon  

  
Rezidan yo nan Mohawk Valley ak North Country kapab jwenn sèvis pase pa 211 

tou  
  

Espesyalis yo nan eta a rete sou teren an ap evalye dega pou demann èd federal 
nan ka katastwòf  

  
  
Jodi a, Gouvènè Andrew M. Cuomo te anonse Sant Sèvis Asistans nan Ka Katastwòf 
yo ki tabli nan Mohawk Valley ak North Country ap disponib pandan plis èdtan pou ofri 
sèvis rekonstriksyon pou rezidan ki viktim kondisyon meteyo vyolan semèn pase yo. 
Sant sa yo ap ofri kontak dirèk, fas a fas avèk reprezantan ajans yo pou pi byen fasilite 
sèvis yo. Rezidan yo kapab kontinye rapòte dega ak mande sèvis tou pase pa 211.  
  
"Nou pral kontinye administre sant sa yo epi ofri sèvis esansyèl pou rezidan yo nan 
Mohawk Valley ak North Country ki viktim tanpèt la", Gouvènè Cuomo te 
deklare. "Nou gen espesyalis ki kapab ede rezidan yo avèk yon bann pwoblèm yo 
genyen apre katastwòf la -- pami yo sante, lojman, sèvis sosyal, asirans ak zafè ki gen 
pou wè avèk travay -- epi m ankouraje moun itilize sèvis yo."  
  
Nan chak Sant Sèvis Asistans nan Ka Katastwòf, rezidan yo kapab travay avèk 
reprezantan ki soti nan Depatman Sante (Department of Health) Eta a, Depatman Sèvis 
Finansye a (Department of Financial Services), Depatman Travay la (Department of 
Labor), Biwo Sèvis pou Timoun ak Fanmi an (Office of Children and Family Services), 
Biwo Asistans Tanporè ak pou Andikap la (Office of Temporary and Disability 
Assistance), Biwo Sante Mantal la (Office of Mental Health), Biwo pou Moun ki Gen 
Andikap Devlopman yo (Office of People with Developmental Disabilities), ak Biwo pou 
Granmoun Aje a (Office for the Aging) ansanm avèk Lakwawouj Ameriken (American 
Red Cross). Reprezantan yo pral ede Nouyòkè ki viktim yo avèk yon latriye pwoblèm ki 
gen pou wè avèk entèvansyon dijans, sante, lojman, sèvis sosyal, asirans ak travay.  
  
Sant ki annapre yo pral rete ouvè epi fonksyone ant 8 a.m. ak 8 p.m. jiska aswè jedi 12 
Novanm nan, sòf si nou note yon lòt bagay:  
  
Konte Herkimer  
  
Kazèn Ponpye Newport la  



 

 

  
7370 Main St, Newport, NY 13416  
  
Sal Minisipal Dolgeville la  
  
41 North Main St, Dolgeville, NY 13329  
  
Sousòl Meri Frankfort la  
  
201 3rd Ave, Frankfort, NY 13340  
  
Konte Oneida  
  
Enstiti Politeknik SUNY (SUNY Polytechnic Institute)  
  
100 Seymour Ave, Utica, NY 13502  
  
Kazèn Ponpye Whitesboro a  
  
171 Oriskany Blvd, Whitesboro, NY 13492  
  
Konte Hamilton  
  
Wells Community Center  
  
1382 State Rt. 30, Wells, NY 12190  
  
Biwo Administrasyon Minisipal Hope la  
  
548 St, Hwy 30, Northville, NY 12134  
  
*Asistans pou Adaptasyon Lajounen OPWDD a nan Speculator  
  
2880 Rt. 30, Speculator, NY 12164  
  
*Ouvè Dimanch 10 Novanm ak Lendi 11 Novanm  
  
Apre pasaj siklòn lan, Gouvènè Cuomo te deklare yon eta dijans pou Konte Cayuga, 
Chautauqua, Cortland, Dutchess, Erie, Essex, Hamilton, Herkimer, Montgomery, 
Oneida, Saratoga, Warren ak Jefferson akoz gwo lapli ak gwo van 113 kilomèt alè ki te 
lakòz inondasyon ak blakawout toupatou nan pifò rejyon yo nan eta a. Sou lòd Gouvènè 
a, yo te deplwaye plizyè santèn anplwaye eta a avèk ekipman entèvansyon, 200 manm 
Gad Nasyonal la (National Guard) ak diferan lòt resous pou y al ede lokalite yo nan kad 
operasyon entèvansyon ak netwayaj yo.  
  
Ekip premye entèvenan ak jesyon ijans yo nan New York rete sou teren an ap ede 
kolaboratè lokal yo nan operasyon entèvansyon apre tanpèt yo. Divizyon Sekirite 
Teritwa ak Sèvis Ijans la (Division of Homeland Security and Emergency Services) 
deplwaye tou espesyalis k ap aktivman evalye dega yo pou fè demann èd federal posib 



 

 

nan ka katastwòf. Direksyon Divizyon an rete an kontak etwat ak FEMA pou yo ka 
mande fè yon revizyon akselere bò kote gouvènman federal la, yon fwa yon fin fè 
evalyasyon yo.  
  
Ekip Entèvansyon pou Asistans nan Ka Katastwòf yo (Disaster Assistance Response 
Teams) ki soti nan Biwo Prevansyon ak Kontwòl Ensandi (Office of Fire Prevention and 
Control) Divizyon an sou teren an depi plizyè jou pou ede fonksyonè aplikasyon kòd yo 
nan Konte a enspekte bilding yo pou wè si estrikti ki donmaje yo abitab.  
  
Anplis de sa, Sant Kòmannman Mobil Sèvis Finansye Depatman Deta a (State 
Department of Financial Services Mobile Command Center) deplwaye nan Mohawk 
Valley pou ofri rezidan ki viktim yo asistans nan asirans. Sant Kòmannman Mobil la 
chita kounye a nan Kazèn Ponpye Minisipalite Newport la (Town of Newport Fire 
Department) epi l ap ouvè ant 9:00 a.m. ak 5:00 p.m. jiska dimanch 9 Novanm. Rezidan 
ki pa an mezi vizite Sant Kòmannman Mobil la yo ka rele Liy Asistans pou Katastwòf 
Depatman an nan 800-339-1759, Lendi rive Vandredi, 8:30 a.m. rive 4:30 p.m. pou yo 
jwenn èd sou kesyon asirans yo.  

